
 
 KATHY HOCHULگورنر   4/30/2026 فوری ریلیز کے لیے:

 
نے گھریلو اور صنفی بنیاد پر تشدد کے تدارک کی خاطر مربوط کمیونٹی رسپانس پائلٹ کیلئے  HOCHULگورنر 

  پانچ کاؤنٹیز کے انتخاب کا اعلان کیا
  

گورنر نے ریاست بھر میں گھریلو اور صنفی بنیاد پر تشدد کی پالیسیز کو جدید بناتے ہوئے زیادہ مضبوط اور زیادہ  
   مربوط ردعمل کی ہدایت جاری کی

  
  

)کیتھی ہوکل( نے آج عوامی تحفظ کو مضبوط بنانے اور گھریلو و صنفی بنیاد پر تشدد سے  Kathy Hochulگورنر 
متاثرہ افراد کے تحفظ کیلئے فیصلہ کن اقدام کا اعلان کرتے ہوئے کلنٹن، پٹنیم، ییٹس، کولمبیا اور ڈیلاویئر کاؤنٹیز کو  

( پائلٹ میں شرکت  Coordinated Community Response, CCRدو سالہ کووآرڈینیٹڈ کمیونٹی رسپانس )
 کیلئے منتخب کیا ہے۔  

  
"نیو یارک کے باشندوں کی سلامتی میری اولین ترجیح ہے اور میں گھریلو و صنفی بنیاد پر تشدد سے متاثرہ افراد کی  

"یہ   )ہوکل( نے کہا۔ Governor Hochulمعاونت کیلئے ہر دستیاب وسیلہ بروئے کار لانے کیلئے پرُعزم ہوں،"  
پائلٹ جانیں بچائے گا اور مجرموں کو جوابدہ ٹھہرا کر اور یہ یقینی بنا کر کہ متاثرہ افراد کو وہ معاونت ملے جس کے  

 وہ بجا طور پر حقدار ہیں، تشدد میں کمی لائے گا۔" 
  

 Office for the Prevention of Domesticریاست نیو یارک کے خانگی تشدد سے بچاؤ کے دفتر )
Violence, OPDV ،کی قیادت میں )CCR  پائلٹ قانون نافذ کرنے والے اداروں، عدالتوں، سماجی سروسز، معاونین

اور اولین امدادی کارکنان کے درمیان بہتر رابطہ کاری کے ذریعے حکومتی اور کمیونٹی ردعمل کو مضبوط بنائے گا۔  
عاونت تک زیادہ تیزی  ان گروپس کے درمیان رابطہ کاری بہتر بنا کر، اس اقدام کا مقصد متاثرہ افراد کو تحفظ اور م

 سے رسائی دلانا ہے جبکہ مجرموں کی جوابدہی بھی یقینی بنائی جائے گی۔ 
  

گورنر کے اس جاری عزم کے تحت کہ صنفی بنیاد پر تشدد سے متاثرہ افراد کو ممکنہ طور پر بہترین نتائج حاصل 
میں تیار کی   1998کاؤنٹیز کیلئے ریاست کی گھریلو تشدد کی ماڈل پالیسی کو بھی اپ ڈیٹ کرے گا۔  OPDVہوں، 

گئی اس پالیسی پر نظرثانی کی جائے گی تاکہ صنفی بنیاد پر تشدد کی تمام اقسام کا احاطہ کیا جا سکے، موجودہ بہترین  
نافذ کرنے والے اداروں و سروس فراہم کنندگان کو درپیش   طریقۂ کار، متاثرہ فرد پر مرکوز اندازِ عمل اور مقامی قانون

سانیت،  موجودہ حقائق کی عکاسی ہو سکے۔ ماڈل پالیسی کو اپ ڈیٹ کرنے سے ریاست بھر کی کمیونٹیز میں زیادہ یک
 جوابدہی، اور زیادہ مؤثر ردعمل پیدا کرنے میں مدد ملے گی۔ 

  
CCR   پائلٹ شریک کاؤنٹیز کو گھریلو اور صنفی بنیاد پر تشدد کے ردعمل کیلئے ایک واضح فریم ورک فراہم کرے

کی جانب سے وسیع تکنیکی معاونت اور نفاذی سپورٹ کے ساتھ، کاؤنٹیز درج ذیل دو شواہد پر مبنی   OPDVگا۔ 
 طریقۂ کار میں سے ایک اختیار کریں گی، جس کیلئے وہ درج ذیل میں سے کسی ایک کو قائم کریں گی:  

ایک کثیر شعبہ جاتی گروپ جس کے پاس پالیسی پر اثرانداز   — کووآرڈینیٹڈ کمیونٹی رسپانس ٹاسک فورس  •
ہونے، نظامی طریقہ کار بہتر بنانے اور صنفی بنیاد پر تشدد کی روک تھام و ردعمل کیلئے کمیونٹی آگاہی  

  مضبوط بنانے کا اختیار ہو؛ یا ایک



قومی سطح پر تسلیم شدہ بہترین طریقۂ کار جو مربوط اور   —گھریلو تشدد کے لیے زیادہ خطرے کی ٹیم   •
پیشگی مداخلت کے ذریعے متاثرہ فرد کے تحفظ میں اضافہ، مجرم کی جوابدہی کو مضبوط اور مقامی نظاموں 

  پر بوجھ کم کرنے میں مؤثر ثابت ہوا ہے۔

  
 Statewide)ہوکل( کی جانب سے ریاست گیر ٹارگٹڈ ریڈکشنز انِ اِنٹی میٹ پارٹنر وائلنس )  Hochulیہ پائلٹ گورنر 

STRIVETargeted Reductions in Intimate Partner Violence) ( اقدام میں کی گئی ریکارڈ )$20.2 
کاؤنٹیز میں روک تھام اور   17ملین سرمایہ کاری کی تکمیل کرتا ہے، جس کے ذریعے نیو یارک سٹی سے باہر 

مداخلتی کوششوں کو وسعت دی گئی اور جس میں جنسی ساتھی کی جانب سے تشدد میں کمی اور متاثرہ افراد کیلئے 
 ا لازم ہے۔  نتائج بہتر بنانے کیلئے شواہد پر مبنی حکمت عملیاں استعمال کرن

  
)کیلی   Kelli Nicholas Owensریاست نیو یارک کے خانگی تشدد سے بچاؤ کا دفتر کی ایگزیکٹو ڈائریکٹر 

"متاثرہ افراد اور مقامی قیادت نے واضح کر دیا ہے: نظاموں کو بہتر طور پر ہم آہنگ ہونا   نکولس اوونز( نے کہا،
 CCRچاہیے، پالیسیز کو آج کے حقائق کی عکاسی کرنی چاہیے اور ردعمل زیادہ تیز اور زیادہ مؤثر ہونا چاہیے۔ 

پائلٹ، نیو یارک کی گھریلو تشدد ماڈل پالیسی کو اپ ڈیٹ کرنے کے ساتھ، انُ خلا کو پرُ کرنے سے متعلق ہے جو 
)ہوکل( کا شکریہ کہ وہ فوری اقدامات لے رہی ہیں، متاثرہ افراد کی   Hochulلوگوں کو خطرے میں ڈالتے ہیں۔ گورنر 

قیادت کر   بات سن رہی ہیں اور ہماری پوری ریاست میں عوامی تحفظ کے ردعمل کو مضبوط بنا کر بہترین انداز میں
 رہی ہیں۔" 

  
)بیا  Bea Hanson( کی ڈائریکٹر Office of Victim Servicesریاست نیو یارک کے آفس آف وکٹم سروسز ) 

"سروسز تک رسائی کبھی بھی اس بات پر منحصر نہیں ہونی چاہیے کہ متاثرہ فرد سب سے پہلے  ہینسن( نے کہا،
کہاں رجوع کرتا ہے۔ یہ پائلٹ اس بات کو یقینی بنانے میں مدد دیتا ہے کہ رابطے کے نقطۂ آغاز سے قطع نظر، متاثرہ 

اموں کے درمیان رابطہ کاری مضبوط بنا  افراد کو انُ کیلئے دستیاب مکمل معاونتی سروسز سے منسلک کیا جائے۔ نظ
کر، ہم رکاوٹیں کم کر سکتے ہیں، نتائج بہتر بنا سکتے ہیں اور متاثرہ افراد کی شفا یابی کے سفر میں ان کی بہتر  

 کی مسلسل وابستگی پر میں ان کا شکریہ ادا کرتا ہوں۔"  Hochulر سکتے ہیں۔ ہم اس کام سے گورنر معاونت ک
  

سے زائد وکٹم اسسٹنس پروگرامز کی فنڈنگ اور معاونت کرتا ہے جو   250ریاست نیو یارک کا آفس آف وکٹم سروسز 
خفیہ اور مفت سروسز فراہم کرتے ہیں، جن میں کرائسس مشاورت، سپورٹ گروپس، سول قانونی معاونت، نقل مکانی  

 OVSم اسسٹنس پروگرام تلاش کرنے کے لیے کی سروسز اور کیس مینجمنٹ شامل ہیں۔ نیو یارک کے باشندے وکٹ
Connect  رسائی   24/7ملاحظہ کر سکتے ہیں یا ریاست نیو یارک کی ڈومیسٹک اور سیکشوئل وائلنس ہاٹ لائن تک

پر آن لائن چیٹ   opdv.ny.govپر ٹیکسٹ یا  844-997-2121پر کال،  800-942-6906حاصل کرنے کے لیے 
 کر سکتے ہیں۔  

  
 Office of Temporary and Disabilityریاست نیو یارک کے دفتر برائے عارضی اور معذوری کی معاونت )

Assistance  کی کمیشنر )Barbara C. Guinn   ،کمیونٹی سے وابستہ فریقین کے  )باربرا سی گوئن( نے کہا"
درمیان مربوط اور متاثرہ فرد پر مرکوز منصوبہ بندی و اقدامات اس امر کیلئے نہایت اہم ہیں کہ گھریلو تشدد سے  

متاثرہ افراد کو بروقت معاونتی سروسز حاصل ہوں تاکہ وہ اپنی زندگیوں کو مستحکم کر سکیں اور مجرموں کو جوابدہ  
)ہوکل( کی قیادت پر شکر گزار ہیں اور اس بات پر بھی کہ انہوں  Hochulبنایا جا سکے۔ ہم گورنر  ٹھہرانا بھی یقینی 

 فراد کی ضروریات کو اولین ترجیح دی ہے۔" نے متاثرہ ا
  

( کی  Office of Children and Family Servicesریاست نیو یارک کا بچوں اور فیملی کی خدمات کا دفتر )
)ہوکل( ریاستی   Hochul"گورنر  )ڈاکٹر ڈیمیا ہیرس میڈن( نے کہا، Dr. DaMia Harris-Maddenکمیشنر 

حکومتی ایجنسیز اور کمیونٹی سے وابستہ فریقین کو اقدام کیلئے نہایت واضح عزم کے ساتھ متحرک کر رہی ہیں اور 
نیو یارک کے باشندوں کو ہر قسم کے تشدد، بالخصوص خفیہ و تباہ کن صنفی بنیاد پر تشدد سے تحفظ دینے کیلئے 

رہی ہیں۔ صنفی بنیاد پر تشدد کے اثرات دور رس ہوتے ہیں جو بچوں اور   مؤثر رابطہ کاری اور تعاون لازم قرار دے
اتھ ساتھ کمیونٹیز کو بھی متاثر کرتے ہیں۔ بچوں اور فیملی کی خدمات کا دفتر گھریلو اور  فیملیز کی نسلوں کے س

https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__https%3A%2F%2Fwww.governor.ny.gov%2Fnews%2Fgovernor-hochul-awards-record-202-million-strengthen-public-safety-response-domestic-violence*%3A*%3Atext%3DThe*20STRIVE*20initiative*20promotes*20a%2Cincrease*20safety*20capacity*20for*20victims.__%3BI34lJSUlJSUlJQ!!J0H2SKn0Qi1De5g!5U-xUR912Xa8rObECW52f0VoFjKp59-Mlwu8gYB4wbB-iv8cXIt2ieUp7BrwcTlxm5cxgs6o_hcmVxenJKI3ydeUySbPF50meg%24&data=05%7C02%7CMing-huai.Hall%40otda.ny.gov%7C05007fb97f0644da5af808dea6e426be%7Cf46cb8ea79004d108ceb80e8c1c81ee7%7C0%7C0%7C639131695993539604%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=3Pth1u7ZSHLhcyYbn6srynsjnomTcs8avxkKWw0feZE%3D&reserved=0
https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__http%3A%2F%2Fwww.ovs.ny.gov%2Fconnect__%3B!!J0H2SKn0Qi1De5g!5U-xUR912Xa8rObECW52f0VoFjKp59-Mlwu8gYB4wbB-iv8cXIt2ieUp7BrwcTlxm5cxgs6o_hcmVxenJKI3ydeUySbQ7VyFUg%24&data=05%7C02%7CMing-huai.Hall%40otda.ny.gov%7C05007fb97f0644da5af808dea6e426be%7Cf46cb8ea79004d108ceb80e8c1c81ee7%7C0%7C0%7C639131695993567835%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=9cPFE0DdmTHLuEqMQhg8MQwjYFKtrg8rsbQ9I5GNm8U%3D&reserved=0
https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__http%3A%2F%2Fwww.ovs.ny.gov%2Fconnect__%3B!!J0H2SKn0Qi1De5g!5U-xUR912Xa8rObECW52f0VoFjKp59-Mlwu8gYB4wbB-iv8cXIt2ieUp7BrwcTlxm5cxgs6o_hcmVxenJKI3ydeUySbQ7VyFUg%24&data=05%7C02%7CMing-huai.Hall%40otda.ny.gov%7C05007fb97f0644da5af808dea6e426be%7Cf46cb8ea79004d108ceb80e8c1c81ee7%7C0%7C0%7C639131695993567835%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=9cPFE0DdmTHLuEqMQhg8MQwjYFKtrg8rsbQ9I5GNm8U%3D&reserved=0
https://gcc02.safelinks.protection.outlook.com/?url=https%3A%2F%2Furldefense.us%2Fv3%2F__https%3A%2F%2Fopdv.ny.gov%2F__%3B!!J0H2SKn0Qi1De5g!5U-xUR912Xa8rObECW52f0VoFjKp59-Mlwu8gYB4wbB-iv8cXIt2ieUp7BrwcTlxm5cxgs6o_hcmVxenJKI3ydeUySauo6oIvg%24&data=05%7C02%7CMing-huai.Hall%40otda.ny.gov%7C05007fb97f0644da5af808dea6e426be%7Cf46cb8ea79004d108ceb80e8c1c81ee7%7C0%7C0%7C639131695993588083%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=WwxxkJ%2BL2RnGpiLxI24R0gjD60Fq%2FOAdUVy7xZYwHfs%3D&reserved=0


صنفی بنیاد پر تشدد سے نمٹنے کیلئے شواہد پر مبنی حکمت عملیاں نافذ کرتا ہے اور ہر ایک سرمایہ کاری کی بے  
 پائلٹ بھی شامل ہے۔"  CCRشمار اہمیت کو سراہتا ہے جن میں 

  
 Division of Criminal Justiceریاست نیو یارک ڈویژن برائے جرائم سے متعلق عدالتی خدمات )

Services کی کمیشنر )Rossana Rosado ،صنفی بنیاد پر تشدد کی روک تھام   )روسانا روزاڈو( نے کہا"
کیلئے باہمی تعاون، مشترکہ ذمہ داری، اور انُ افراد کے تحفظ سے وابستگی درکار ہے جو خطرے میں ہیں۔ جب  

ریاستی اور مقامی شراکت دار مل کر کام کرتے ہیں تو ہم سلامتی کو مضبوط بنا سکتے ہیں، متاثرہ افراد کی معاونت  
)ہوکل( کی مسلسل  Hochulمیں گورنر کے سلسلوں کو توڑنے میں مدد دے سکتے ہیں۔  کر سکتے ہیں اور تشدد 

قیادت اور نیو یارک بھر میں زیادہ محفوظ کمیونٹیز کیلئے ان کی سرمایہ کاری پر ان کا شکریہ ادا کرتی ہوں۔ یہ کام  
 واقعی زندگیاں بدل رہا ہے اور بچا رہا ہے۔"  

  
 Child Protective Services andکولمبیا کاؤنٹی چائلڈ پروٹیکٹو سروسز اینڈ انویسٹیگیشنز )

Investigations کی سپروائزر )Melissa Falkner ،کئی برسوں سے چائلڈ ویلفیئر،   )میلیسا فالکنر( نے کہا"
قانون نافذ کرنے والے ادارے، مینٹل ہیلتھ اور گھریلو تشدد ایجنسیز سمیت متعدد نظام صنفی بنیاد پر تشدد کے ردعمل  
میں الگ الگ انداز میں کام کرتے رہے ہیں۔ بعض موقعوں پر ایک نظام کو یہ معلوم بھی نہیں ہوتا کہ دیگر نظام بھی  

ں شامل ہیں۔ "کووآرڈینیٹڈ کمیونٹی رسپانس ٹاسک فورس کا قیام نظاموں کے درمیان معلومات کے تبادلے اس معاملے می
تا ہے، نیز سروسز میں موجود خلا )بالخصوص دیہی علاقوں میں( کی نشاندہی کرنے ہر نظام کے مختلف کو آسان بنا

کرداروں اور ذمہ داریوں سے متعلق آگاہی کو فروغ دینے، نظامی حدود کو شناخت کرنے، کمیونٹی شعور بڑھانے اور  
پائلٹ  CCRاہم کرتا ہے۔ کولمبیا کاؤنٹی صنفی بنیاد پر تشدد کی روک تھام کی جانب کام کرنے کی صلاحیت بھی فر

پروگرام کا حصہ بننے پر پرُجوش ہے اور متاثرہ افراد اور ان کے بچوں کی سلامتی و فلاح و بہبود کو فروغ دینے  
 )ہوکل( کا شکریہ ادا کرنا چاہتی ہے۔"   Hochulکے اس موقع پر گورنر 

  
 Keith( کے کمیشنر Department of Social Servicesڈیلاویئر کاؤنٹی محکمہ برائے سماجی خدمات )

Weaver ،کیتھ ویور( نے کہا( "CCR   پائلٹ پروگرام میں شرکت کیلئے منتخب کیے جانا ڈیلاویئر کاؤنٹی کے لیے
( کی  Multidisciplinary Team, MDTاعزاز کی بات ہے۔ جیسا کہ ہم نے اپنی چائلڈ ابیوز ملٹی ڈسپلنری ٹیم )

تشکیل اور کامیابی کے ذریعے سیکھا ہے، معاونتی سروسز اور سہولتوں میں باہمی تعاون اور رابطہ کاری ہماری  
کمیونٹی کے سب سے زیادہ کمزور افراد کی معاونت اور تحفظ کیلئے نہایت بنیادی اہمیت رکھتی ہے۔ یہ پائلٹ ڈیلاویئر  

اہم کرے گا کہ وہ صنفی بنیاد پر تشدد سے متعلق کیسز کے انتظام کیلئے اسی نوعیت کا ٹیم پر  کاؤنٹی کو یہ موقع فر
مبنی طریقۂ کار تیار کرے۔ ہم پرُامید ہیں کہ یہ اختراعی طریقۂ کار صنفی بنیاد پر تشدد کے متاثرین کو جامع نوعیت  

 وابدہ ٹھہرائے گا۔" کی سروسز کی بروقت فراہمی یقینی بنائے گا، جبکہ مرتکبین کو بھی ج
  

 Putnam Northern Westchester Women’sپٹنیم ناردرن ویسٹ چیسٹر ویمنز ریسورس سنٹر )
Resource Center کی ایگزیکٹو ڈائریکٹر )Piaget Solpiaget ،پٹنیم کاؤنٹی   )پیاجے سولپیاجے( نے کہا"

 Office for theاس دور اندیش اقدام کے تحت ریاست نیو یارک کے خانگی تشدد سے بچاؤ کے دفتر )
Prevention of Domestic Violence  کے ساتھ شراکت داری باعث اعزاز سمجھتی ہے۔ "صنفی بنیاد پر تشدد )

سے نمٹنے کیلئے ایجنسیز اور مختلف شعبوں کے درمیان مضبوط باہمی تعاون درکار ہے اور یہ پائلٹ ایک متحد  
ط بناتا ہے۔ رابطہ کاری بہتر بنا کر اور اپنی  کمیونٹی کے طور پر ردعمل دینے کی ہماری صلاحیت کو اور بھی مضبو

کوششوں کو ہم آہنگ کر کے، ہم متاثرہ افراد کی معاونت کرنے، مجرموں کو جوابدہ ٹھہرانے اور پٹنیم کاؤنٹی میں ہر  
 فرد کیلئے ایک زیادہ محفوظ اور زیادہ مؤثر نظام تعمیر کرنے کیلئے بہتر پوزیشن میں ہوں گے۔" 

  
( میں گھریلو اور جنسی تشدد بند کریں  Behavioral Health Services Northبیہیویئرل ہیلتھ سروسز نارتھ ) 

(STOP Domestic and Sexual Violence کی پروگرام ڈائریکٹر )Tiana Barten ،ٹیانا بارٹن( نے کہا(  
"بہت طویل عرصے تک ہماری پالیسیز فرسودہ رہیں اور ہمارے نظام باہمی ہم آہنگی کے بجائے الگ الگ انداز میں  

کام کرتے رہے، جس کے باعث جنسی ساتھی کی جانب سے تشدد سے متاثرہ افراد کو اپنی زندگی کے سب سے  
ہ پر دستیاب نہیں تھا۔ "نارتھ کنٹری میں ہم  خطرناک لمحات میں ایسے معاونتی ردعمل کا سامنا کرنا پڑا جو ایک جگ 

ابھی تک مربوط زیادہ خطرے والی مداخلتی کوششوں سے فائدہ نہیں اٹھا سکے تھے۔" لیکن جب ہم نے زیادہ مضبوط 



نے ہماری بات سنی اور وہ عزم اب بامعنی انداز میں   OPDV)ہوکل( اور  Hochulمعاونت کا مطالبہ کیا تو گورنر 
حقیقت کا روپ دھار رہا ہے۔ مربوط کمیونٹی رسپانس ٹیموں کے ذریعے، ہم ایک زیادہ متحد نظام تشکیل دے رہے ہیں  

جو سب سے زیادہ خطرے والے کیسز کی نشاندہی کرتا ہے، اہم معلومات کو ذمہ داری کے ساتھ شیئر کرتا ہے اور  
ہ افراد کے تحفظ کو بہتر بنانے کیلئے فوری کارروائی کرتا ہے۔ یہ طریقۂ کار ہمیں اس قابل بناتا ہے کہ ہم متاثرہ متاثر

حفاظتی   افراد تک انُ کی موجودہ صورتحال میں پہنچیں، انُ کی آواز کو مرکزیت دیں اور باخبر و انفرادی نوعیت کی
منصوبہ بندی میں ان کی معاونت کریں۔ معاونتی اداروں، قانون نافذ کرنے والے اداروں اور چائلڈ ویلفیئر کے درمیان  

باہمی تعاون انُ افراد کیلئے ہمارے اجتماعی ردعمل کو مضبوط بنا رہا ہے جو بہت مرتبہ معاونت کے بغیر چھوڑ دیے 
، یہ شراکت داری ایک مشترکہ عزم کی عکاسی کرتی ہے: متاثرہ افراد اور انُ گئے تھے۔ اگرچہ ابھی مزید کام باقی ہے

 Hochulکے بچوں کو سہارا دینا، جان لیوا خطرات میں کمی لانا اور نقصان پہنچانے والوں کو جوابدہ ٹھہرانا۔ گورنر 
 نے پر آپ کا شکریہ۔"  )ہوکل(، کمیونٹی کیئر، فلاح و بہبود اور مضبوطی کے باہمی رابطے میں سرمایہ کاری کر 

  
پائلٹ پروگرام میں شرکت کیلئے   CCR"ہم   )ٹاڈ کاسیلا( نے کہا، Todd Casellaییٹس کاؤنٹی ڈسٹرکٹ اٹارنی  

منتخب کیے جانے پر شکر گزار ہیں۔ یہ صنفی بنیاد پر تشدد سے متاثرہ افراد کو فراہم کی جانے والی سروسز میں  
بہتری لانے، مجرموں کو جوابدہ ٹھہرانے، مختلف ایجنسیز کے درمیان ہماری رابطہ کاری کو بڑھانے اور یکساں  

جرائم کے حوالے سے مؤثر ردعمل دینے کا ایک بہترین موقع ہے۔ بالآخر، یہ ہماری  بنانے، اور صنفی بنیاد پر 
 کمیونٹی کو سب کیلئے ایک زیادہ محفوظ جگہ بنا دے گا۔"  

  
 ### 

